
ბატონო სერგო,

სსიპ გარემოს ეროვნულმა სააგენტომ (შემდგომ – სააგენტო) განიხილა თქვენ მიერ გარემოზე 
ზემოქმედების შეფასების (შემდგომ – გზშ) პროცედურის ჩატარების საჭიროების დადგენის მიზნით 
„გარემოსდაცვითი შეფასების კოდექსის“ (შემდგომ – კოდექსი) II დანართის 6.2 და 10.3 ქვეპუნქტების 
საფუძველზე წარმოდგენილი №9062 სკრინინგის განცხადება, რომელიც ეხება პოლიეთილენის 
პროდუქციის წარმოებას.

სკრინინგის განცხადების შესწავლით დგინდება, რომ დაგეგმილი საქმიანობა გულისხმობს წელიწადში 
25-35 ტონა პოლიეთილენის პირველადი გრანულიდან (სასაქონლო კოდი: 3901 20 900 00) სხვადასხვა 
პროდუქციის (ბიოლოგიური გამწმენდი სადგურები; სამრეწველო დანადგარები და სისტემები წყლისა და 
საკანალიზაციო ინფრასტრუქტურისთვის; ცხიმდამჭერები; სატუმბი მოწყობილობის კორპუსები; წყლის 
რეზერვუარები; ჭები; პოლიეთილენის ფირფიტები; სპირალურად დახვეული მილები) წარმოებას. 
ტექნოლოგიური პროცესის შედეგად, წლის განმავლობაში მოსალოდნელია 2,8 ტონა წუნდებული 
პროდუქციის (ნარჩენი) წარმოქმნა, რომელიც დაქუცმაცების შემდგომ დაბრუნდება ტექნოლოგიურ 
ციკლში. სკრინინგის განცხადებაში ტექნოლოგიური პროცესის შედეგად წარმოქმნილი ნარჩენის 
(წუნდებული პროდუქცია) კოდი მოცემული არ არის.

გაცნობებთ, რომ თქვენ მიერ დაგეგმილი საქმიანობა არ განეკუთვნება კოდექსის II დანართის 6.2 
ქვეპუნქტით (პლასტიკური მასალის წარმოება) განსაზღვრულ საქმიანობას. რაც შეეხება ამავე დანართის 
10.3 ქვეპუნქტს (ნარჩენების აღდგენა, გარდა არასახიფათო ნარჩენების წინასწარი დამუშავებისა), 
მხედველობაშია მისაღები კოდექსში 2025 წლის 26 ივნისის 786-IIმს-XIმპ კანონით განხორციელებული 
ცვლილებები.

ზემოაღნიშნული ცვლილებების თანახმად, კოდექსის II დანართის 10.2 ქვეპუნქტის საფუძველზე 
სკრინინგის პროცედურის ჩატარებას დაექვემდებარა წელიწადში 10 ტონამდე სახიფათო ნარჩენის 
აღდგენა ან/და განთავსება, ხოლო 10.3 ქვეპუნქტის საფუძველზე – 10 ტონიდან 100 ტონამდე არასახიფათო 
ნარჩენის აღდგენა/განთავსება (გარდა წინასწარი დამუშავებისა).

აქვე დამატებით გაცნობებთ, რომ საქართველოს კანონის ნარჩენების მართვის კოდექსის 26-ე მუხლის 
თანახმად, წელიწადში 10 ტონამდე არასახიფათო ნარჩენის აღდგენა/განთავსება ნარჩენების მართვასთან 
დაკავშირებულ, რეგისტრაციას დაქვემდებარებულ საქმიანობას წარმოადგენს.

ზემოაღნიშნულიდან გამომდინარე, კოდექსის მე-7 მუხლის 51 ნაწილის საფუძველზე, სააგენტო წყვეტს 
თქვენ მიერ წარმოდგენილ სკრინინგის განცხადებაზე ადმინისტრაციულ წარმოებას.

პატივისცემით,

ელენე ღუბიანური

სააგენტოს უფროსი

სსიპ გარემოს ეროვნული სააგენტო

https://edocument.ge/mea/public/#/11049-21-2-202511051055

